
ЯРАПАЛЛА ЙАМРА

Аякра , пит аякра  —
Эп ҫуралнӑ ҫӗршывра 
Шерепеллӗ,  ярапаллӑ  
Каш ласа  ларать  йӑмра.

Ы тарма  та ҫук хитре — 
Пӗрре ҫеҫ вӑл тёнчере, 
Час-часах ӑна куратӑп 
Хамӑн тутлӑ тӗлӗкре.

Ҫав  йӑмра хӳтлӗхӗнче, 
Сӗнче шывӗ хӗрринче,
Те ҫӗр ӗмер, те пин ӗмӗр 
Ҫӑл  тапать ҫӗр айӗнчен.

Ун шывне ӗҫен кӑна  —
Пыл та кирлӗ мар сана.  
Вӑл чёртсе ярать сасартӑк  
Санӑн ывӑннӑ чунна.

Ҫав асамлӑ  ҫӑл патне 
Ирсерен анать анне.
Ентӗ туйрӑр-и, туссемӗр, 
Манӑн тучсӑх ту п сӑм ' ' ' ?

АННЕМӖР
\  ^

Ҫуркуннепе анне сӑнарӗ 
Мана пӗр евӗр туйӑнать.  
Телей сунса, аннемӗр мар-и 
Ҫурхи кун пек пире лӑпкать?

Ҫут хӗвелпе анне сӑнарӗ 
Мана пӗр евёр туйӑнать.  
Ытарайми аннемӗр мар-и 
Чун ӑшшнне пире парать?



Ҫӗрш ывпала  анне сӑнарӗ 
М ана  пёр евӗр туйӑнать.  
Ҫӗршывӑм пек аннемӗр мар-и 
Пире вӑй-хал парса тӑрать?

ТЫМАР СЁТКЕНЕ

Эпир — ҫӗртен, шывран та сывлӑшран.  
Эпир — хӗн-асапран,  йӑл кулӑран,
Эпир — кӗвёҫӳрен, юратуран,
З п и р  — тӑнӑҫлӑхран ,  ҫапаҫуран.
Эпир — пит аякри аваллӑхран .

Тымар сеткенӗ пӗтӗмпех упрать:
М анра  — ман несӗл хурлӑхӗ-ырагӑвӗ,  
М анра  — ун ҫутӑ шанчӑкӗ-юратӑвӗ,  
М а н р а —ун чӑнлӑхшӑн ҫуннин пӑлханӑвӗ.  
Ман несӗл чунӗ-кӑмӑлӗ — манра.

Килет ҫак  аслӑ  пурнӑҫ тымартан.
Ман  ы вӑлра  та — ман таса  сӑпайлӑхӑм, 
Ман ы вӑлра  та  — манӑн курайманлӑхӑм. 
Эппин, пуласлӑхра  та сӗм аваллӑхӑн  
К ӑв ар ӗ  сӳнмӗ.
Пӗл ҫавна, тӑшман!



пелЕтеп...

Ишет кӑна пӑлан, ишет пӑлан  
Мӑйракине шывран илмесӗр.
Кӗтрӗм сире, тӑван, кӗтрӗм тӑван, 
Чӳречерен куҫа илмесӗр.

Халӑх юрринчен

Пӑланӗ  ишнӗ-и, ишмен-и 
Ҫак  чӗлтӗр-чӗлтӗр Сӗнчере,
Анчах пӗлетӗп: ҫук иккенӗ 
Тӑван ҫӗршывӑн, савнӑ  енӗн 
Ашши пек ӑшӑ тӗнчере.

Тӑванӗ кӗтнӗ-и, кӗтмен-и 
Куҫне илми чӳречерен,
Анчах пӗлетӗп: ҫук иккенӗ 
Анне иек хытӑ кӗтекенӗ 
Никам та ҫакӑ  тӗнчере.





ЭХ, ПУРА ПУРАСЧЁ МАН...

Эх, пура пурасчё ман, 
Эх, пурасчё,
Никёсне кёреш юман, 
Эх, хурасчё.

Эх, пура пурасчё ман, 
Эх, пурасчё,
Ҫӑкаран  е хырӑран 
Хӑпаргасчӗ.

Эх, пурасчё пурине,
Эх, пурасчё,
Кантйкне хёвел енне, 
Эх, касасчё.

Эх, пура пурасчё ман, 
Эх, пурасчё,
Тӑррине чӑпар автан, 
Эх, лартасчё.

Эх, пурасчё пурине,
Эх, пурасчё,
Туссене кёрекене 
Иыхӑрасчӗ.

Эх, пура пурасчё мзн, 
Эх, пурасчё,
Ялйышпа килёштерсе 
Пурӑнасчӗ.

Эх, пурасчё пурине, 
Эх, пурасчё,
Пӳрт тулли ачасене 
Ыр тӑвасчӗ.

Эх, пура пурасчё ман, 
Эх, пурасчё,
Ҫӗнӗ вӑрҫӑ тухасран 
Хӑрас  марччӗ.



.. .Ҫак юрра эп кӳршӗрен 
Пӗлтӗр илтрӗм.
Пӳрчӗ ун паян — кермен, 
£ м ӗг  ҫитрӗ.

Тем те чӑтнӑ кӳршӗ ман, 
Тем те курнӑ.
Мӗн тери иккен аван 
Мирлӗ пурнӑҫ.

САПКА ЮРРИ

Ан шавлӑр ,  вагӑ  чӑрӑшсем,  
Ан ҫапӑр ҫырана, хумсем.
Ан чӗриклетӗр, шӑрчӑксем, 
Ан вӗҫӗр, чӗвӗл кайӑксем.

Хӗвелӗн ӑшӑ аллисем,
Кунта ан ҫӳрӗр, кайӑрсем. 
Ҫилпе ан кашлӑр ,  чечексем, 
Ҫунат ан ҫапӑр, лӗпӗшсем.

Ш ӑп пулӑр, ырӑ  кӳршӗеем, 
Ҫитерӗр тӳсӗм, тӑвансем,— 
Ман пӗчӗк хёрӗм ҫывӑрать ,  
Тӗлӗкӗнче сире курать.



ҪӐЛ ЧАВАТПАР

Ҫӑл чаватпӑр, шыв шыратпӑр. 
Кунӗ шӑрӑх. Гарӑхатпӑр.
Тепӗр си илсессӑнех,
Ҫӑл тапсӑ тухас пекех.

Анчах шывӗ курӑнмасть.  
П ӑрахар  ӗҫе. Пулмасть. .

Ҫук. Шырар-ха.  Ҫӑл чавар-ха,  
Ял куллийӗ пулар мар-ха. 
Антӑхса та тарласа,
Ҫӑл чавагпӑр ӑмӑртса.

Ак вӑл ҫӑл! Ш арлантарса ,  
Тухрӗ кӗмёллӗн тапса.

Шыв шыратпӑр. Шыв тупатпӑр. 
Ёҫ ӑннишӗн савӑнатпӑр.
Килёр, ӗҫӗр! Ш ӑрӑхра  
Кӑшт пусарӑр чунӑра.

.. .Шывӗ килӗшрӗ пулсан,
Пирӗн ӗҫ сая кайман.





Мухтав сана,  пӗрчӗ, 
Эс пурнӑҫ хӑвах 
Эс шӑтӑн, эс ӗрчен, 
Кӗтгермӗн вӑрах.

Ём-ешӗллӗн тухӑн. 
Ҫурхи тӗнчерен 
Е ӑшӑ, е сулхӑн 
Эс ынтӑн куллен.

Ҫёкленӗн патваррӑн 
Ҫӳлтен те ҫӳле, 
Ҫапла  пуҫ кӑларӑн  
Ҫу ҫитнӗ тӗле.

Хаваслӑн хумханӑн 
Хӗвел хӳттинче. 
Пӗрре эс кун парӑн 
Вӗр-ҫӗнӗ пӗрче.

Йӗс пек ҫирӗпленӗн, 
Эс куҫӑн тырра, 
Ахахӑн, хӗвелӗн 
Ҫутатӑн вара.

Ҫав ҫутӑ пуль кӗчӗ 
Поэт чӗрине.
Мухтав сана,  пӗрчӗ, 
Мухтав ӗмӗрне!



ҪЫННА ЫРА ТУ

Ҫынна хуйхӑ пусать.
Ҫын — пӗчченҫӗ. Аптрать.  
Ҫыннӑн —
Ҫын чӑгайми ҫухату.
Саспа мар, чӗрипе 
Ҫын сана йыхӑрать,—
Эс васка  ун патне. Ы рӑ  ту.

Ҫыннӑн — пысӑк телей.
Ҫ ы н — ҫын пек хӗпӗртет. 
Чӗрине
Ш ӑнӑҫмасть  юрату.
Ҫын нёччен сарӑнмасть .  
Ю лташне вӑл чӗнет,—
Эс васка  ун патне. Ы рӑ  ту.

Ҫын пӗрре йӑнӑшать.  
И ӑн ӑ ш м ас ӑр  утма 
П у лтарайм ӑн  эс ху та,
Асту.
Ҫав ҫынна пулӑшма,  
й ӑ л т  куҫран к алам а  
Эс васка  ун пагне. Ы рӑ  ту.

Ҫын ҫынпа пурӑнать.
Ҫын ҫынпа савӑнать.
Ҫын!
Хӑватлӑн  янрать сан яту. 
Ҫын юраттӑр  ҫынна, 
Хисеплетӗр ҫынна;
Ҫын патне эс васка.  Ы р ӑ  ту.



АВГУСТ

Хветӗр Уяр<

Август уйӑхӗн хӑйӗн илемӗ.
Ирӗсем хӑйне евӗр хитре.
Атӑл ҫийӗн ҫӗклемӗн-ҫӗклемӗн 
Хӑпарать кӑпӑш шурӑ тӗтре.

Уяртать.  Тӳпе тӑрӑ  та ҫӳллӗ. 
П ӑрахать  вылямашкӑн ӑрша. 
Инҫетри курӑнать  илӗртӳллӗн,
Уҫӑ ҫил тасатать сывлӑша.

Сасӑ пар — сасӑ уҫӑ та ирӗк 
Ян кайса,  аякра  ҫухалать.
Ылтӑн тӗслӗ сан-сарӑ  уй-хирӗн 
Ёҫлӗ ш авӗ  ҫӗклет кӑмӑла .

Садсенче панулми кӗрпекленнӗ, 
Анса пулнӑ кӑмпа вӑрманта.  
Ҫутҫанталӑкӑн сиплӗ сӗткенӗ, 
Пилӗ-техӗмӗ — сан умӑнта.

Ҫӑлтӑр  ҫумӑрӗ ҫулӑмлӑн  ҫӑвӗ, 
Шевле ҫиҫё тул ҫутӑличчен. 
...Август, август, ыр к ӑ м ӑл л а  ҫӑвӑн 
Эс чи чаплӑ уявӗ йккен.





ЛЕНИН

Аслӑ Ленин!—
Ҫутӑ, ирӗк 

Пурнӑҫ кӑтартса пире, 
Кунӗн-ҫӗрӗн,

каҫӑн-ирӗн 
М а л а л л а  чӗнен чӗре.

Хаклӑ Ленин! —
Тӑрӑ пӗлӗт,

Ҫут хӗвел сунса пире, 
П архатарлӑ

чаплӑ ӗмёт 
£мӗр  пиллекен чӗре.

Пирӗн Ленин! —
Пирӗн парти, 

Пирӗн шухӑш та тӗллев, 
Тӗрӗс ҫул пире кӑтартрӗ 
Ҫут пуласлӑх патнелле.

Чӗрӗ Ленин!
Улӑп Ленин! 

Нихӑҫан сунми хӗвел!
Эс каллех пире ҫӗклетӗн 
Кулленхи кӗрешӗве.



ҪЕҪПЕЛ ХЫҪҪАН

Пӗрремӗш комсомолец маншӑн — Ҫеҫпӗл 
Чун-чӗрипе тӳп-тӳрӗ пулнӑран.
«Пӗл тӗллевне,
Пӗл тивӗҫне,
Ёҫне пӗл!»—
Поэт астутарать мана ялан.

Эп Ҫеҫпӗле ачаранпах  тӑнлатӑп,
Утап ун хыҫҫӑн ирӗклӗн, патвар. 
Шиклентермест мана нимле тӑщ м ан  га, 
Нимле  хӑруш лӑх  та хӑруш ӑ мар.

М ал а ш л ӑ х  ҫулӗ — вӗҫӗмсер атака.
Ҫ ав  ҫул ҫинче — поэт ман командир.
Я лав  йӑтса малта  пыран салтакӑн  
Чысне туйса кӗрешӗпӗр эпир.

Хам пурнӑҫра  эп урӑх ҫул иӗлместӗп:
Ман Ҫеҫпӗл пек тӑкасчӗ хӗм-кӑвар. 
Еҫ-пуҫӑм никама та илӗртмест-тӗк—
Эп комсомолец та, поэт та мар.



АВТОНОМИ ЮБИЛЕЙЁНЧЕ

Истори урапи — шав малаллах.
Пӗр чарӑнми шаккать  кунҫул сехечё.
Телей пехиллекен Ильич декречё 
Ҫаплах  вӑл пирӗн чӗререх, чунрах.

«Чӑвашӑн — автономи...» Ҫав хута 
Ҫулпуҫ -хӑй аллипе пусса парсассӑн,
Ентешём, эс сывларӑн  пуль хавасеӑн,
Хӗвел ҫуталчӗ пулё ӑшунта.

Тарӑхупа  иртни ҫине пӑхса,
Ҫав  кун эс юмахри пек тӑтӑн пулӗ,
Ялтрарӗ  пуль умра пуласлӑх ҫулӗ, 
й ы ш п а  мала  утмашкӑн йыхӑрса.

Эс парти чӗннипе ҫӳлген ҫӳле 
Хӑпартӑн мар-и, пултаруллӑ халӑх?
Сана  ҫӗклерӗ туслӑх та тӑванлӑх,
Ялан эс пултӑн Ҫӗршывпа пӗрле.

Республика — рабочи те хресчен,
Республика — салтак  та чаплӑ юрӑҫ,
Строитель, космонавт. ..  Анать мӗнпур ӗҫ 
Хӗм сирпӗтен ун ылтӑн аллинче.

П аян  уяв. Юрла, чӑваш, юрла! ,
Телей юрри юрла, юратнӑ халӑх,  ЪО ЧЫ
Тӑван  Совег ҫӗршывӗ савӑнмаЛах ‘Чуз*шская 
Куллен сулмаклӑн ут эс тӑвалла!яоспубЛиканоная

ҪЁНЁ ЗАВОД

З аво д  пуҫланчӗ чӑн та паттӑр: 
Урать хӗл. Хӗрӗх градус сивӗ. 
Анчах тапратрӗ  экскаватор 
Симфониллӗ хӑватлӑ  кӗвӗ.

Ҫак  кӗвӗре йёс чан ҫаппи те, 
Сӑпка  юрри те пулчӗ пулӗ.
Ш ӑн ҫӗр тӗпренчӗ шитӗн-шитӗн, 
Хӗм сирпӗнчё хивре вутчулӗн.

З а в о д  пуҫланчӗ!
Ҫӗлӗк хывӑр!
Пуҫ тайӑр  ҫӗр ҫӗклемӗ умён — 
Хӑш чух, пӗлетёп, пулӗ йывӑр, 
Хӑш чух, чӑнах та, ҫӑмӑл  пулмӗ.

Анчах кабинӑра, куратӑп,
Й ӑл-йӑл  кулса ӗҫлег те йӗкӗт, 
Чунтан-вартан шанса тӑратӑп  — 
Ҫӗнтерӗ ӗмӗт!
Ч а п л ӑ  ӗмӗт!



УТАТЬ ПИЛӖКҪУЛЛАХ

Утать пилӗкҫуллӑх рабочи тумпа,
Утти ун сулмаклӑ та ҫирӗп.
Утать парти иалӑртнӑ аслӑ ҫулпа:
Малта  — ҫут пуласлӑх ирӗ.

Кӗрлет пилӗкҫуллӑх мӑн Атӑл ҫинче, 
Унта пин-пин ҫутӑ куратпӑр,
Хӑватлӑн, мӑнаҫлӑн завод  хапхинчен, 
Ав, тухрӗ вӗр-ҫӗнӗ трактор.

Утать пилӗкҫуллӑх хресчен тумӗпе, 
Уйра — ӗҫ шӑв-шавӗ, кӗрлевӗ,
Кӗр ҫиттёр, пулатпӑр тулли пӳлмепе!— 
Хитре-ҫке хресчен тӗллевӗ.

Утать пилӗкҫуллӑх. К ӑвак  инҫете 
Ыран вӑл каллех парӑнтарӗ.
Асамлӑ, инҫе ҫӑлтӑр  ҫулӗ кӗтет 
Сана, тепӗр паттӑр Гагарин!

Кӗрлет пилӗкҫуллӑх. Симфониллӗ сас 
Янрать Ҫӗршыв тӑрӑх  тӳлеккӗн.
Туссем, тӑвансем, мире сыхӑ упрас, 
Мир — пирӗн телей тӗрекӗ.

Умри тӗллеве пурнӑҫлас ӗмӗтпе 
Эпир тус тӑванлӑн  ҫӗкленнӗ.
Эпир ҫӗнтеретпӗр! Утать пирӗнпе 
Ҫулпуҫӑмӑр — аслӑ Ленин.

2 * 19

ҪӖР— ЭТЕМЛӖХ САПКИ

Ҫӗршывра чаплӑ юрӑ янрать,  
Тӗнчене ян каять  пин-пин саслӑн, 
Тӗп хуламӑр  Мускав тараватлӑн  
Яшсемпе хӗрсене пуҫтарать.

И ӑлтӑркка  кӑн-кӑвак  тупере 
Ярӑнать  ушкӑн шур кӑвакарчӑн. 
Мускавра  — тус-тӑванлӑн та таччӑн 
Пӗр ретре — пин-пин ҫам рӑк  чӗре.

Ку вӑл — ҫамрӑклӑх. Пирӗн хӑват.  
Ку — планета пуласлӑхӗ,  чысӗ! 
Курӑр: вырӑсӗ, негрё, индусӗ 
Ирттереҫҫӗ чи аслӑ парад.

«Вӑрҫӑ-харҫӑ ан пултӑр нихҫан!
Пӗт, ҫухал, «томагавк» тытамакӗ! 
Ачасем хӗҫпӑшаллӑ  салтакӑн  
Вутӗнчен хӑрама ҫуралман!

Ҫут хӗвел, ҫут тупе — тӗнчене,
Ешӗл ҫӗр, тӑрӑ  шыв, уҫӑ сывлӑш,  
Ашӑ ҫумӑр, лӗп ҫил, ҫутӑ сывлӑм, 
Ю нашар — чи телейлӗ анне!

Ҫӗр — этемлӗхӗн савнӑ сӑпки. 
Хуҫалантӑр унта килӗшӳлӗх,
Емӗт ҫиҫтӗр хитре, илӗртӳллӗ, 
Сарлака  пултӑр ӗмӗр сакки.

Ан ҫӳретӗр нишли те выҫҫи 
Хӑй юратнӑ ӗҫне тупаймасӑр,
Мулҫӑ мар — ӗҫҫынни, эпӗр хамар 
Ҫӗр-планетӑн чи аслӑ хуҫи!..»

Ҫӗршывра чаплӑ юрӑ янрать,  
В ӑркӑш ать  аслӑ туслӑх ялавӗ 
Ҫамрӑксен  пин-пин саслӑ  йы храв“' 
Мускавран тӗнчене саланать.



ҪИРӖП ТӖЛЛЕВПЕ

В ӑй-халӑм ӑр  куллен сулмаклӑ  пирӗн, 
Алран алла  тытса,  яланхи пек, 
М ал а ш л ӑ х а  курса,  хӑюллӑ,  ҫирӗп 
Утатпӑр аслӑ Ленин ҫулӗпе.

Хӑватлӑн  пӗтӗҫсе, тӑванлӑн-туслӑн 
Ю ратнӑ  тӑван  партимӗр тавра  
Хӗм сирпӗтсе ӗҫлетпӗр пултаруллӑн,  
Ҫӗрш ыв тӗрекӗ — пирӗн алӑра.

Чи аслӑ  тӗллеве аван  пӗлетпӗр. 
Станок умне тӑреан, уя тухсан,
Ҫ а к  ҫутӑ тӗнчере мир пултӑр тетпӗр, 
К ӑвак  тӳпе те савӑнӑҫ  ялан.

Ача-пӑча сасси ҫурхи илемӗн 
Янравӗпе чиперрӗн пёр пулсан,— 
Ҫ а к  телее пиртен туртса илеймӗ 
Нимле нейтронлӑ бомбӑллӑ  тӑшман.

•
М ухтавлӑ  халӑх  ӗмӗтпе ҫунатлӑ — 
Хитре ешерекен Ҫӗршывӑмри 
Тулли телейӗн тӳпинче хӑватлӑ  
Кашни ӗҫчен тӳпи те пултӑр-и!

В ӑй-халӑм ӑр  нихҫан та чакмӗ пирӗн. 
Ҫ ула  тухатпӑр ҫирӗп тӗллевпе. 
М а л а ш л ӑ х а  курса,  хӑюллӑ, ҫирӗп 
Утатпӑр аслӑ  Ленин ҫулӗпе.



РЕЙХСТАГ ҪИНЧИ ЯЛАВ
Г

Рейхстаг  ҫинчи ялав,
Рейхстаг ҫинчи хӗрлӗ ялав  ҫут тӗнчене 
Хӗвел ҫути сапсан,
Телей ҫути сапсан,
Мӗн туйрӑн эс, салтак, ҫавӑн чухне? 
Ҫӗнтертёмӗр! Ҫӗнтертӗмӗр! Ҫӗнтертӗмӗр! 
Ак ҫитрё тавӑру  та терӗн пуль.
Ч ӑнах  та иртрӗ-ши нушамӑр-тертӗмӗр? 
Ҫӗнтертёмӗр! Ҫӗнтертӗмӗр! Ҫӗнтертӗмӗр! 
Куҫна тӳрех хупларӗ пуль куҫҫуль... 
Таса куҫҫуль...
Вӗри куҫҫуль...
Хыҫра — тӑватӑ  ҫул,
Умра вара  мёнпур кунҫул пулассине 
Туйса эс тӑтӑн нуль,
Эс аса илтӗн пӳль 
Ҫапӑҫура выртса юлнисене.
Рейхстаг ҫинчи ялав,
Рейхстаг ҫинчи совет ялавӗ  тӗнчене 
Хӗвел ҫути сапсан,
Телей ҫути сапсан 
К аларӑн  эс, салтак, тӑшмансене: 
«Ҫӗнтерӗпӗр! Ҫӗнтерӗпӗр! Ҫӗнтерӗпӗр! 
Хӗҫпех пӗтет хӗҫпе хӑмсаракан! 
Тӗрёслӗхре те туслӑхра— тӗрекӗмӗр,— 
Ҫӗнтерӗпӗр! Ҫӗнтерӗпӗр! Ҫӗнтерӗпӗр!
Мир яланах  хӑватлӑ  вӑрҫӑран!
Ҫавна, тӑшман,
Нихҫан ан ман!»



ВЕТЕРАНСЕМ

Утать хӑватлӑ  халӑх  — ҫӗлӗк хыв! 
Ҫӗнтерӗве чыслать  Тӑван ҫӗршыв. 
Кӗрлет янравлӑ  марш 
Ҫӳл тӳпене ҫити,
С улмаклӑн  илтӗнет сал т а к  утти.

Утаҫҫё паттӑрсем — ветерансем, 
Куҫҫуль те савӑнӑҫ  туганнӑ аттесем, 
Ҫут тӗнчене вутран хӑтарнисем,
Пире телейлӗ пурнӑҫ панисем — 
Ветерансем.

Савса  хӗвеллё тӑнӑҫ  пурнӑҫа,
Эсир васканӑ  ҫулӑмлӑ  вӑрҫа.  
Ш ӑр ан н ӑ  пуль вутра 
Е путнӑ пуль шывра —
Эсир ҫӗнтернӗ ҫав ҫапӑҫура!

Утаҫҫё паттӑрсем — ветерансем, 
Ы л х ан л ӑ  т ӑш м ан а  ҫапса аркатнисем, 
Ҫут тӗнчене вутран хӑтарнисем,
Пире телейлӗ пурнӑҫ панисем — 
Ветерансем.

П аян  та хӑм сарать  тӑш ман  пире,
Иӳҫ тӗтӗмпе хупласшӑн ҫут ире. 
Анчах та хуралта  
Тӑрать  маттур салтак  —
Ҫ ӗрш ы вӑм а  вӑл кӗртмӗ ҫич юта.



Ененӗр, паттӑрсем — ветерансем, 
Пире телейлӗ савӑк  пурнӑҫ панисем, 
Ҫӗршыв хуралӗнчи хальхи яшсем 
Сире нихҫан та манас ҫук вӗсем, 
Ветерансем.

ҫӗнтерӳ куне

Курни-илтни-ши ку, анне сӑмахӗ-ши 
Пуҫран тухмасть, аса килет ялан.
Киле пырса, хыпар пӗлтерчӗ тахӑшӗ: 
«Вӗҫленнӗ вӑрҫӑ...  Савӑнӑҫ  паян».

Атте те ман — салтак.
Тин ҫеҫ вӑл таврӑннӑ 
Фронтран, вилес пек хытӑ аманса.
Ҫак  хыпара илтсен, вӑл,  хӑйшӗн тавӑрнӑн,  
Пӗр вӑхӑт тӑчӗ шӑп, шӑлне ҫыртса.

Куҫран пӑхса,  хӗрӳллӗн ыталарӗ вӑл 
Мана, виҫ ҫул тултарнӑ ачана.
Ҫӳле ҫӗклерӗ — йывӑрччӗ ыратӑвӗ.
Юратӑвӗ  пӑхман пуль сурана.

Курни-илтни-ши ку, анне сӑмахӗ-ши?
Атте ытамӗнчен тухса кайса,
Эп халӗ те вӗҫетӗп пек шур акӑшӑн,  
Ҫунатсемпе сулмаклӑн авӑсса.





ТАВАН ХУЛАМӐР Ш УПАШ КАР

Ҫуллен ӳссе хитрен ҫӗкленнӗ 
Ы тарайми хула ҫине 
Пӑхса  тӑрать  аттемӗр Ленин, 
Сӑнать  ун чаплӑ уттине.

Ан тив, хуламӑр пулгӑр ватӑ ,— 
Вӗр-ҫӗнӗ тинӗс хӗрринчен 
Яш сӑн кӗртсе, хӑватлӑ  Атӑл 
Чӳхет,  лӑпкать ӑна куллен.

Урамсенчи хитре ҫӑкалӑх,  
Хуркайӑк пек карталанса,
Ҫӗн Атӑла салам сунмалӑх 
Чупса анать пек васкаса.

Кунта — телей ача-пӑчашӑн, 
Чапай  ҫуралнӑ хулара  
Кашни ача пулса курасшӑн, 
Хӑй тав тӑвасшӑн паттӑра.

Чапаев  пек эпир те хамӑр 
Хӑюллӑ пулӑпӑр, хастар.
. . .Ялан мал ӗмӗглӗ хуламӑр,  
Тӑван хуламӑр Шупашкар.

Ҫуллен ӳссе хитрен ҫӗкленнӗ 
Ытарайми хула ҫине 
Пӑхса  гӑрать  аттемӗр Ленин, 
Сӑнать ун чаплӑ  уттине.



п и р ё н  я л ти  т и м ӗ р ҫ ё

П ӑхм а  йӑваш — шӑна та вӗлереймӗ, 
С ӑм ах  ҫапмасть,  итлет вӑл ытларах, 
Тавл аш у р а  хушша-хуппа кёртеймӗн, 
Ҫынпа вӑрҫма-и?

Тур ҫырлахтӑрах!

Анчах иртет те ял урамӗ тӑрӑх,
Кашни калпак  хывать ун умӗнче. 
й ӑ в а ш  тесе, сӑпай тесе ан тӑрӑр,
Хисепё мӗншӗн?— Ыйтӑр ҫынсенчен.

Писеввӗн ҫӗкленет те шурӑмпуҫӗ,
Мучи пуҫлать черетлӗ ҫӗнӗ кун.
Ҫӗре ытарайми саван ик куҫӗ 
И к  хӗвел пек йӑлтӑртатаҫҫӗ  ун.

Хӑй ҫам рӑк  мар та, пур-ха вӑйӗ-халӗ,  
Л а ҫ ҫа  пырсан тытать  те мӑлатук  — 
Ю рлать  кӑна, юрлать вара  сунталӗ,
Ҫ а к  юрӑран  хитри мучишӗн ҫук.

Сӑн-питӗнче сахал-и пӗркеленчӗк,
Суран сахал  сурать-и ӳтӗнче? 
Нуши-хуйхи, йӑх-яхё,  хӗнӗ-терчӗ 
Сахал-и  пулнӑ пурнӑҫ тӑршшӗнче?

Вунтӑххӑртах фашист камне вӑл пӗлнӗ, 
Вут-ҫулӑмра ута-ута куллен,
Виҫ хут ҫунса, виҫ хут путса та «вилнӗ», 
Ҫ апах  та, курӑр, пурӑнать  — пӗтмен!

Кӑтарт-ха,  теҫҫӗ, ҫакса тух-ха, теҫҫӗ,— 
Сахал-и  санӑн орден та медаль? 
Мӑнтарӑн  кӳршисем...  Ҫавна  пӗлмеҫҫӗ — 
Мучин пуҫ каҫӑртса  ҫӳрес-и халь?



Хӑй паттӑр пулнипе ун мухтанас-и? 
И ӑхра  та ун пеккя вӗсен пулман. 
Ялйыш телейӗ, ачапча хавасӗ 
Темле наградӑран пин хут аван.

. . .Юрлать сунтал.
Юрри ытла илемлӗ.
Хӑй илтмелле юрлать  мучи хуллен. 
Анчах юрри — Тӑван ҫӗршыв илтмелӗх 
М ӑнаҫлӑн, сарлакан янрать  иккен.





ПИОНЕР

Пионер тесессӗн, ман ума 
Харсӑр чунлӑ ҫамрӑк  ҫын тухать,  
Вӑл пӗлет тӗллев патне утма,
Вӑл ҫӗршыв пуласлӑхне курать.

Уншӑн вӑл вут-ҫулӑма кӗрет 
Шеллемесӗр хӑйӗн пурнӑҫне. 
Пӗчӗкрен упрать вӑл чӗрере 
Вилӗмсӗр Ильичӑн халалне.

Пионер тесеҫсӗн, хам умра 
Эп хастар Морозова курап, 
Хӑраман вӑл ирсӗр тӑшманран ,  
Вӑл ҫаплах малта  утса пырать.

Йӗпкӗн хёрлӗ галстуксем ҫинче 
Аттесем юхтарнӑ юн палли.
Шан,  ҫӗршыв, хӑруш самантсенче 
Пирӗн ӑс та, вӑй та — сан валли.

Пионер тесессӗн, юнашар 
З п  Гагарина туяп ҫумра,
Вӑл вӗҫет хӑюллӑ та патвар, 
Йӗнерлесшӗн ҫутӑ ҫӑлтӑра .

Кашниннех ҫунатлӑ чӗресем. 
Ҫӗмрен пек ҫиҫсе, пӗр ҫутӑ ир 
Пирён те пуҫланӗҫ вёҫевсем, 
Космоса ҫӗкленёпӗр эпир.

Пионер тесессӗн, ман ума 
Тӳрӗ чунлӑ паттӑр ҫын тухать,  
Ывӑнмасть  вӑл ырӑ ёҫ тума,
Вӑл ялан пуласлаха утать.

Пионер вӑл миршӗн кӗрешет, 
Ӗҫҫынни телейлӗ пултӑр тет.
Ун девизӗ: «Лайӑх  вӗренер!»— 
Акӑ кам вӑл чӑн-чӑн пионер.



ПИОНЕРСЕН КУНЕ

Эй, горнсем, вӑйлӑрах!  
Хытӑрах, параппан! 
Ытарми Ҫӗршывра  
Уяв пысӑк паян.

Май хёвелё хитре. 
Ч апл ӑ  унӑн тӗрри.
Ҫӗр ҫинче, пӗлӗтре — 
С авӑк  пурнӑҫ юрри.

П аттӑр  халӑх  утать  
Коммунизм патне. 
Чӗрере  вӑл упрать 
Аслӑ Ленин ятне.

Пӗр йышра, пӗр ретре 
Ҫ ам р ӑк  гварди пырать. 
Тӑван парти пире 
Анне пек юратать.

Эй, горнсем, вӑйлӑрах! 
Хытӑрах, параппан! 
Ы тарми  Ҫӗршывра  
Уяв пысӑк паян!



ХАВАСЛӐ ҪУ КУНЁСЕМ

Йӑл-йӑл  кулса тухать июль хӗвелӗ,
Ир сывлӑмӗ тӑрна куҫ пек таса.  
Сасартӑк  кӗмёл горн сенкер тупеллӗ 
Тавралӑха  янратрӗ сас парса.

Эй, тӑр,  вӑран, хӑю ллӑ  ҫам рӑк  халӑх, 
Курсам, ҫу кунӗ еплерех хитре! 
Ҫӳҫенчӗклӗн ыйха сирет хӑвалӑх: 
Ш ӑвать  шыв ҫийӗн кӑпӑш ка  тӗтре.

Тӑри — тӳпе хуҫи — пуҫланӑ юрӑ 
Ирхи тӗнче янравлӑхне савать.
Лӗп ҫил ҫинче пуҫне тайса,  шур хурӑн 
Пире каллех телейлӗ кун сунать.

Ку — пирӗн лагерь.  Иӗркерен — палатка.  
Хаваслӑ  пурӑнатпӑр вӑрманта:
Пулла  ҫӳретпёр е ҫырла тататпӑр,  
Иышпа тухса каятпӑр похода.

Ш ыва  кӗретпӗр, ӳт-пӗве хӗртетпӗр, 
Кашни кунах тухатпӑр уй-хире,

Унта аслисемпе пӗрле ӗҫлетпӗр — 
Ш ӑ м ш а к  та ҫирӗп, хул та  туллирех.

Яра куна мӗн чухлӗ юрӑ-сӑвӑ,
Мӗн чухлӗ вӑйӑ-кулӑ каҫсерен!
Ҫ ак  ырлӑхшӑн, ытарайми Ҫӗршывӑм,  
Тӑвах  сана чи ӑшӑ  чӗререн!

ШКУЛА!

Шкула!
Ш кула!—
Иӗс шӑнкравпа чёнет 
Сентябрь ирё.
Чи ҫам рӑк  йыш 
Тухать инҫе ҫула — 
Пуласлӑх  пирӗн.

Шкула!
Шкула!
Портфель йӑтса,  
Кулкаласа  утатӑн. 
Аҫу-аннӳ
Чӳречерен пӑхать  —
Эс пысӑклантӑн.

Шкула!
Шкула!
Ман с ар л ак а  
Куҫ виҫейми Ҫӗршывӑн 
Сана валли 
Сӑмахӗ ак ҫапла:
Пул ӑслӑ, сывӑ.

Шкула!
Шкула!
Пултарасса ,
П арӑнмасса  пӗлетпӗр. 
Пӗрремӗш утӑмна 
Патвар  пуҫла,
Пул Ленин евӗр.



ВАЛ ЯЛАН ПИРӖНПЕ

Хӑюллӑ та ҫивӗч Гайдар 
Ута йӗнерленӗ ним мар. 
Вутран хӑрам асӑр ,
Вунулттӑри паттӑр 
П олка  ертсе пынӑ хастар.

Ача вӑййи мар вӑрҫӑра,  
Гайдар ялан тытнӑ асра: 
«Мӗнпур ӗҫҫыннишӗн, 
Ваттишён-вёттишён 
Телей килсе ҫиттӗр часрах!»

Хаяр тӑш м ана  ҫӗнтерсен, 
Сам ант  та  канма вӑл пёлмен. 
Ҫап-ҫутӑ гӳпеллӗ,
Илемлӗ, хӗвеллӗ
Тӗнче тӑтӑр  тенӗ куллен.

Ак, унӑн сӑнне эсӗ кур: 
Куҫран хӑй пӑхать пек Тимур. 
Унра Кибальчишӑн,

Маттур Кибальчишӑн 
Ҫунатлӑ  сӑнарӗ  те пӳр.

Халь-халь ыткӑнас пек мала,  
Тӑшман хӑраса  тарм алла ,  
Пире туйӑнать вӑл,



Пире йыхӑрать вӑл,
Шанать: ҫӗнтерӳ пулмаллах.

Эпир, Тимурсем, пинӗпе, 
Эпир, маттурсем, пинӗпе, 
Тус-йышлӑн, тӑванлӑн, 
Ялан алла-аллӑн  
Утатпӑр Гайдар ҫулӗпе.

ПИРЁН ЛАГЕРЬ

Кун пуҫланчӗ тӳлеккӗн, хаваслӑн, 
Салютпа салам латпӑр  ире.
Горн йыхравӗ чӗнет кӗмӗл саслӑн 
Пӗр ҫӗре пухӑнмашкӑн пире.

Пионер, эс Ҫӗршывӑн илемӗ,
Вӑл пиллет ҫут пуласлӑх сана.  
Ёмӗр-ӗмӗр Октябрь хӗлхемӗ 
Ҫутатса тӑрӗ санӑн ҫулна.

Ҫӗнӗ кун пуҫлама иурте хатӗр, 
Рапорт пар та — ёҫе эс пикен. 
Канура та ӗҫре пирӗн лагерь 
Хӑй чысне нихӑҫан ӳкермен.

Кашниех пултӑр ҫирӗп вӑй-халлӑ,  
В ӑйлатар  пионер туслӑхне, 
Савӑнса,  ӗненсе пӑхтӑр халӑх  
Илӗртӳллӗ  м ал аш лӑх  ҫине.



ҪУРКУННЕ

Т ав р алӑх  кӗрлесе вӑраннӑ  майӑн 
Каллех  хаваслӑ  пурнӑҫ пуҫлама 
Вӗҫсе килет карти-карти хуркайӑк 
Ҫурхи ытарайми ҫӗршывӑма.

Малти — кая! Кайри — мала! 
Килсемӗр!
Итлетӗр хӳхӗм юррӑра  тӗнче. 
. . .Паян ирпе, туссем, пуҫланчӗ тепӗр 
Вӗр-ҫёнё ҫаврӑм пурнӑҫ тӑршшӗнче.

ЭХ, ИЛЕМЛӗ-ҪКЕ ТЕНЧЕ!

Тру-ту-ту!
Тру-ту-ту!
Ҫывӑрса  ан юл, асту!—
Горн йыхравӗ пёр ҫӗре 
Пухрӗ гшрӗн лагере.

Тӑрӑш са  вӗреннӗ хыҫҫӑн 
Кашниех канма  хавас,
Атӑл ҫилӗ уҫҫӑн-уҫҫӑн 
Улӑха  ҫитет кас-кас.

Пӗлӗтсӗр сенкер тӳпе 
Галстук ҫыхнӑ ача пек,
Курӑр  хёрлӗ хӗвеле —
С ап алать  мерчен-шевле.



Савӑнса ,  хӗпӗртесе 
Килнӗ тейӗн ҫав паян 
Тӗрлӗ халӑх  ачисем 
Ҫурҫӗртен те кӑнтӑртан.

Ч ӑваш па  тахҫан тӑванлӑ  
Вырӑс, ҫармӑс  та тутар 
Пӗр тӗллевлӗн,- алла-аллӑн  
Ш ав утаҫҫӗ юнашар.

Килнӗ лагерь уявне 
Мӑкшӑсем те пушкӑртсем, 
Пытармаҫҫӗ  хавасне 
Туслӑ Венгри ачисем..

Аслӑ Атӑл, хӳхӗм Атӑл 
Ал ҫупса кӑна  тӑрать,  
•Туссене вӑл питӗ хапӑл, 
Туссене вӑл тарават .

Аеамат кӗперӗ пек 
Пирӗн юрӑ — ун ҫинче 
Саланать  ҫӗршывӗпех,

Ян каять  инҫе-инҫе.

Эх, илемлӗ-ҫке тӗнче!
Хамӑр та хитре эпир. 
Яланах ҫак  ҫӗр ҫинче 
Пултӑр туслӑх, ҫирӗп мир!





КИЛЕХ, ҪӖНЕ ҪУЛ!

Килех кӗрлесе,  Ҫӗнӗ ҫул!
Кил, шанчӑк,
Кил, ӗмӗт, ҫунатлӑн,
Кил ҫирӗп вӑй-халлӑ,  х ӑватл ӑ ,— 
Хӑни те, хуҫи те эс пул.

Хӑвпа пӗрле ил ҫут хӗвел —
Тӳпе асаматлӑн ялтратӑр. 
Симфони пек чаплӑн янратӑр 
Юрру, кӗтӗр аслӑ кӗвве.

Килех ҫуталса,  Ҫӗнӗ ҫул!
Кил, ырӑ та ӗҫлӗ ҫулталӑк,
Пилле эс чунтан савӑнм алӑх  
Cap ылтӑн пучахлӑ тырпул.

Телей эс пилле ҫынсене.
Тек вӑрҫӑ ниҫта та  ан астӑр, 
Тӑванлӑх  юрри ҫунат сартӑр,
Ян! кайтӑр мӗнпур тӗнчене.

Килех йӑл кулса,  Ҫӗнӗ ҫул!
Сана  кӗтсе, алӑк  уҫатпӑр, 
Чунтан-чӗререн саламлатпӑр:
Чёр пурнӑҫ ҫӑлкуҫӗ пек пул.

Эс ут кунсерен м алалла ,
Пул чыслӑ, мухтавлӑ, йыхравлӑ. 
Курсам, ҫутӑ ёмӗтлӗ халӑх 
Тухать  ҫӗнтерӳллӗ ҫула!



ВАСКАТӐП ШУРА ВАРМАНА

Эх, йӗлтӗр!
Калӑн ,  ҫилҫунат 
Вут-хӗм сапса  
Вӗҫет, чупать.

Ы ткӑнтарать  халь  
Вӑл мана 
Шур кӗрӗк уртнӑ 
Вӑрмана .

Ши! шӑхӑрчӗ.
Ку кам-ши? Чим? 
Васкать  ман хыҫҫӑн 
Ҫил ачи.

Ҫук, ҫук,
Ан чар эс йӗлтӗрҫе,  
Васкатӑп  эп ирех ӗҫе. 
Ирех ёҫе.

Ху ҫулупах 
Чупса эс кай,
Шур вӑрманта  
М ан тус нумай.

Ав, кур-ха 
М анӑн  ю лташ а ,—
Апат кӗтсе 
Л а р а т ь  пакша.



Эс, ҫил ачи, 
Усаллансан,
Мӗн курё 
Пӑчӑр  та ӑсан?

Ҫак  сиплӗ 
Кантӑр вӑррине 
И ӑлтах  эп парӑп 
Вӗсене.

Сахал-и 
Хӗнӗ те нуши 
Хӗл сиввинче 
Хитре пӑшин?

Ҫулла  эп 
Ал усСа ларман,  
Куран пуль —
Утӑ пӗр капан.

Ан шӑхӑр, ҫил,
Ан кӗр чӗрре,
Эс хӑратаймӑн 
Халь пире.

...Хавас
Хӗл тутӑ пулнӑран 
Шур вӑрманти 
'Гус-йышӑм ман.



АСЛА НИМЕ

Ҫак кун — пуласлӑхан  пӗр кунӗ — 
Хитрен пуҫланнӑн туйӑнать.  
. . .Малтан сана хӗвел ыр сунӗ,
Ёҫе пуҫтарӑннӑ ҫынна.

Тапранӗ музыка хӑватлӑн  
Урамсенче те ӑшунта.
Эс утӑн ҫӑм ӑллӑн ,  васкавлӑн  
Чун тунсӑхланӑ  завода.

•

Эс канмалли  куна пӑхмасӑр,
Чун еккипе, чун ыйтнипе,
Хӗрсе кайса,  маттуррӑн, харсӑр,  
Вут-хём кӑларӑн  туссемпе.

Станок ҫинчен кашни деталӗ 
Й ӑлтӑртатса  тухмассерен 
Сан к ӑм ӑлу  пушшех ҫуталӗ 
Укҫасӑр тунӑ ҫак  ӗҫрен.

Ҫак тӗнчере мир пултӑр тетпӗр,
Ан астӑр тетпӗр сӑх тӑшман. 
Уҫланкӑра чечек ешертӗр,
К аш л атӑр  тетпӗр сад-вӑрман.

. ..Ҫак кун — пуласлӑхӑн  пӗр кунӗ— 
Хитрен пуҫланнӑн туйӑнать.
Этемӗн хӑйӗн чун саккунӗ,
П аян  унпа вӑл пурӑнать.



Чун ҫутипе кӗрлет мӑнаҫлӑн 
Ҫ ак  аслӑ,  ҫулӑмлӑ  ниме.
Асилтерет пек Ҫӗр асамлӑн 
Ман ҫамрӑкланнӑ  аннеме.

Каҫхи хуламӑр хитреленнӗ,
Тёп площадь ҫутӑ та  таса.
Ҫакна  курса,  аттемӗр Ленин 
‘Гӑрать пире саламласа .

МАЙ САВВИ

Эй, ҫак ҫурхи уявӑн хӗмӗ-вучӗ!
Утагь хӗп-хӗрлё Май, ем-ешӗл Май, 
Кисрентерсе кӗрлет те ун салючӗ, 
Чечек айне пулать Ҫӗр ҫавна май.

Эй, ҫак  ҫурхи уяв уттин хӑвачӗ!
Пур ӗҫлӗ халӑх,  харӑссӑн пусса, 
Утать те ҫӗнтерӳллӗн — мир парачӗ 
Пырать  планета тӑрӑх  сарӑлса .

Эй, ҫак  ҫурхи уявӑн ҫут йыхравӗ — 
М ал  ӗмӗт, шанчӑк, туслӑх та  телей! 
Уй-хирсенче янрать  вӗри ӗҫ шавӗ, 
Сухаҫӑ  куҫӗнче вылять шевле.

Эй, ҫак  ҫурхи уявӑн аслӑ  вӑйӗ — 
Вӑрҫа  сивлетпӗр! Пултӑр  ҫирӗп мир! 
Ҫунат парать  пире этемлӗх Майӗ, 
Йҫҫыннисем — Ҫӗр хуҫисем эпир.





КАЙКАР

Поэма

1. ЧУЛ ТУ

Эй, пӗчӗк ҫын!
Сан пур-и хӑвату?
Вӑй-хал кӑшт сисӗнет-и хулунта? 
Ачалӑхра кашни тупать чулгу, 
Хӑйне тӗрӗслеме каять  унта.

Мӑнаҫлӑ,  ирӗк Атӑл хӗрринче 
Пур ватӑ,  чӑнкӑ-чӑнкӑ пӗр ҫыран. 
Карттус ӳкет, атьсемӗр, пуҫ ҫинчен, 
Ун тӑррине курас тесе пӑхсан.

Чи хӑюлли кӑна  ҫав ту ҫине 
Тарла-тарла  пултарӗ хӑпарма.
Ҫут хӗвеле, Хуркайӑк картине 
Чӗнет пек ҫӳллӗ ту ларса  канма.

Аслатисем илешнӗ ҫав тӑва  
ГТарӑнтарсан, ун тӑррине ҫитсен, 
Й ӑлт  урӑхла эс курӑн Ҫӗршыва.
Ун вӗҫӗ те, хӗрри те ҫук иккен!

...Чул ту ҫинче — пӗр кӗререх ача. 
Хашкать кӑштах. Ут-тирӗ йӗп-йӗпе. 
Ёшеннине хӑй палӑртмаеть  пачах. 
Вӑл калаҫать  ҫӗрпе те пӗлӗтпе.

Ун ҫумӗпе вӗҫеҫҫӗ кӑйкӑрсем.
Хӗвел ю нашарах  пек туйӑнать.  
Йӗри-тавра — ытарайми илем.
Пин тӗрлӗ тӗс куҫа йӑмӑхтарать.

Пин тӗрлӗ тӗс пин шухӑш ҫуратать.  
Эй, пысӑк Ҫӗр! Сан тупсӑму ӑҫта? 
Аҫтан ҫак  аслӑ Атӑл пуҫланать? 
Мӗн-ма ҫунать-ха ҫӑлтӑр  ҫӗр хута?



Эй, вӗҫсӗр ҫутҫанталӑк! Анлантар, 
Тен, аслати те ҫакӑнтах  ҫӳрет? 
Ача-пӑча чӗри хӑравҫӑ  мар, 
Аслатирен ҫапах  та  шикленет.

Эй, кӑйкӑрсем! Парнелӗр-ха  ҫунат, 
Тӑван ҫӗре ҫулерехрен курам!—
И к  куҫӗ ун ик кӑвар  пек ҫунать,
Ача чухне вӗҫме шутламӗ кам?

Ҫапать ,  ҫапать  хӑватлӑ  ҫил питрен. 
Ҫил тустарать  ача ҫӳҫне-пуҫне.
Ача пулин те — вӑйсӑр мар иккен, 
Хал ҫитнӗ у лӑхм аш кӑн  ту ҫине.

П айтах  кӑтартӗ  пурнӑҫ малашне 
Хӗнне-тертне —
Ав, аякра  паян
Фашист урсах таптать  М адрид  ҫӗрне. 
Пул тӳсӗмлӗ,
Ан парӑн, Андриян.

2. ВУТПА ЧЕЧЕК

Ҫ ав ӑр ттар ат ь  тӑман,
Ҫил ш ӑхӑрса  вӗрет.
Вӑй-хал хавш анӑран  
Канма ларас  килет.

Анчах ӑҫта канас?
Сӗнтӗрвӑрри хыҫра,
Яла ҫитеймӗн час  —
Вунпилӗк ҫухрӑмра.

Чӗре сури тума 
Ҫитмерӗ ҫӗрулми.
Умра — ҫиллес тӑман 
Пӑхса  та курӑнми.

Чӑт,  Андриян, чӑтах,
Унта, ав, анӑҫра,



Чылай йывӑртарах — 
Тӑш м ан  виҫ ҫул урать.

Хаяр вӑрҫа  пула 
Аслисемпе пӗр тан 
Сан авӑн ҫапмалла ,
Сан хывмалла  капан.

Сан утӑ ҫулм алла  — 
Ҫитмест арҫын алли.
Сан выльӑх пӑхм алла  
Аш кирлӗ фронт валли.

Вунвиҫҫӗри ачан,
Сан вӗренес пулать. 
Вӗреннӗ ҫын анчах 
Хӑй вӑйлине туягь.

Ах, ҫӑмӑл мар сана,
Чӗрӳ епле чӑтать?
Килте, ав, аҫуна
Пит йывӑр чир кӑшлать.

Ылханлӑ  вӑрҫӑран 
Куллен хура хыпар, 
Ҫав фашиста хӑҫан 
Тӗп тӑвӗ Хӗрлӗ Ҫар?

...Урать, урать тӑман,  
Урать каҫса кайса.  
Утать-ха Андриян, 
Мӗнпур вӑйне пухса.

И ӑлт  кайнӑччӗ халтан. 
С асартӑк  — ҫын умра. 
Иван-ҫке ку, Иван! 
Пиччеҫӗм, мӗн, ара?

— Сана  кӗте-кӗте 
Ш алт  ывӑнтӑм, Энтри,

Аттен унта, килте... 
Текех тапмасть  черн...

Ҫ апла  вӗҫленчӗҫ сан 
Ачалйх кунӗсем.
Ан парӑн, Андриян. 
Чунна хытар. Тӳссем.

...Эс Ҫӗнтерӳ кунне 
Манаймйн нихӑҫан. 
Хитреччӗ ҫуркунне, 
Ем-ешёлччё вйрман.

Пуҫтартйн тйрйшса 
Эс ҫеҫпӗл чечекне. 
К аларйн савйнса:
— ҪӗнтерЧӗмӗр, анне!

3. «ҪЫН ПУЛ»

Куршёре Карачйм пурйнать,  
Ватйскер, пит киввён курйнать.  
Темшӗн хутшйнмасть  хйй ҫынсемпе, 
К алаҫсан  калаҫӗ  — йыттипе.

Пёринче тем нулчё чёмсёре,
Чарчё те — к алать  чётре-чётре:
— Эс те ман пекех ҫав, Андриян, 
Тӗнчере ыр ҫын гёлне пулман.

Ахальтен ййваш-и эс ытла?
Е ятла мана, е ан ятла  —
Ҫук никам та ырй сунакан...
Араскал килет пёр хйвйнтан.

— Ав епле?! Ҫук,' тёрёс мар, мучи. 
Тёрёс мар! Ак эп, чйваш ачи, 
Техникум пётертём хулара,
ЫрЙ ҫын пит йышлйччё вара.



Ы рӑ ҫын кӑвак  Карелире  
Пит нумайччё. Халӗ ак  пире 
Пӗрлештерчӗ, ырӑ ҫынсене,
Совет Ҫарӗ туслӑ ҫемьене.

Тӑлӑх мар тӗнче ыр ҫынсенчен,
Ы рӑ  тус-юлташ тупас тесен,
Эп, мучи, шутлатӑп ак ҫапла: 
Ҫыннӑн хӑйӗн ҫынлӑх пулмалла!

4 ТӲПЕ ЧӖНЕТ

Вӗҫме ҫуратнӑ пулӗ-ҫке шӑпа. 
Кётмен-туманччӗ — авиаци чаҫӗ. 
Военкомат кӑтартнӑ  маршрутпа 
Призывниксем Совет Ҫарне каяҫҫӗ.

Кам тӗлӗкре ҫуле вӗҫсе курман,
Кам ача чух ҫунат тупас темен-ши? 
Хитреччӗ Андрияншӑн сӗм вӑрман, 
Анчах чуна тупе туртатчӗ темшӗн.

Мӗн пулнӑ-ши унта, ҫӳл тӳпере? 
Каланӑ Иванов, 'чӑваш поэчӗ:
«Ҫук зтемрен вӑйли ҫак тӗнчере!»— 
Ҫав шухӑша ун тӗрӗслес килетчӗ.

Стрелок пулса, чылай вӗҫсе курсан, 
Иккӗленмесӗр, татйклӑн, хӑюллӑн: 
«Пулатӑп летчик!»— терӗ Андриян, 
Пуҫларӗ вӗренме хавхалануллӑн.

Вӗҫев!
Д1алти кабина. Пӗр-пӗччен.
П аян  вут-кайӑк мар-и вӑл — 
Ҫунатлӑ!
Ытарайми илемлӗ ҫут тӗнче,
Хӑй ывӑлне курса,
Ҫупать  пек алӑ.



5. ПАРНЕ

Ҫӗмрен пек, шӑхӑрса ,  ҫӳлелле, 
С ам антрах  хӗвеле ҫитесле,
Ш ур тёк евӗр, пачах палӑрми 
Ы ткӑнать  реактивлӑ  МИГ,

Эх, паха! Мирлӗ ҫӗр — аялта .  
Сум лӑ-ҫӑкӑрлӑ  пурнӑҫ унта,
Пин шӑпа,  пин телей, пин сас — 
«Ҫӗрӗм-шывӑм, эп саншӑн хавас!»

Пёр хут мар тӳпере Андриян, 
Хӑраса-аптраса  тӑман.
Чӑн-чӑн сывлӑш хуҫи вӑл.

Анчах...
Чим, мӗн пулчӗ М И Г а  тӑруках?

Сӳнчӗ двигатель. В ил— хускалмасть.  
Газ  парсан та, ҫынна пӑхӑнмасть.  
Самолет ҫухатать  ҫӳллӗшне, 
Хӑрушла  ҫывхарать  Ҫӗр енне.

Ҫӗр ҫинчен, ав, хушаҫҫӗ: «Сик!» 
«Эпӗ сикӗп. Анчах та — МИГ?
М ан  мӗнле уйрӑлас  унпа,
Тӳпери тахҫанхи туспа?»

«Сик!»— хушаҫҫӗ каллех  лерен.
«Ҫук, лартатӑп  М И Г а  хире!»
«Эс — пилот. /1ӑпкӑ пул чи малтан, 
В ара  тухйпйр йывйрлйхран.. .

Ак вйл — ҫйлйнйҫ ҫулӗ — кур,
Ҫӗр ҫинче тйрйхла лаптйк пур. 
Ҫавйнта ман анса ларас .
Мӗн тйвас-ха — ҫӗре сухалас. . .»

Самолет анса ларчӗ  «ҫемҫен». 
Умӗнчех — тип ҫырма иккен.



Тепёр чух ик-виҫ утӑм кӑна 
Вилӗмрен хӑтарать ҫынна.

Ҫав самант паян кун та асра: 
Строй умне кӑларса  паттӑра ,  
Командир пилота парнелет 
Ятне ҫырнӑ хитре сехет.

6.-МУСКАВА

Хӑвӑртрах вёҫмелле,
Ҫӳлерех вӗҫмелле!
Тӗпсӗр вар урлӑ сик,
Ишсе каҫ тинӗс урлӑ — 
Вӗҫекен кашни ҫыннӑн 
Ҫунатлӑ тӗллев,
Тӗллеве кураканӑн 
Хисепӗ те сумлӑ.

Тёк тӑмасть самана; 
Ш авласа ,  кӗрлесе,
М алаллах  ыткӑнать 
Пйрӗн ҫирӗммӗш ӗмӗр. 
Ҫӗршывра сахал мар 
Ҫивёч ӑслӑ ҫынсем:
Авӑ, спутник вӗҫет —
Ентӗ курӑр та пӗлӗр! 
«Емёртен туртакан 
Ҫӑлтӑр  ҫулӗ ҫине 
Тухса куртӑр этем,
Космоса тухса куртӑр!»— 
Ҫак  шутпа хӗмленсе,
П аттӑр  летчиксене 
Мускава пуҫгарать 
Королев — Тёп конструктор.

Ҫав  историллӗ кун 
Халӗ уйрӑм шутра.
Акӑ тухтӑр калать:
«Пур енчен те пит лайӑх!»





Ёненес-и е ҫук-и:
Пӗрремӗш отряд!
Чи пёрремёш —
Гагарин, Титов, Николаев.. .

7. АНСАТ-И КОСМОНАВТ ПУЛМА?

Ансат-и космонавт пулма?
Ак, центрифуга — чӑн-чӑн тамӑк,
Е ҫӳлелле тӑвагь  те тайлӑк,
Е аяла  каллех чймать.

Кёр барокамера йшне —
Сана хӗссе лйртать те сывлйш,
Ай тур-турах, аннеҫӗм, пулйш!—
Анчах ҫумра лармасть  анне.

Ҫав сурдокамера текен 
Читлёхёнче эс ларса  тух та 
Ас-пуҫлй пул — калатйр тухтйр:
«Эс сывлйхлй ҫынах иккен».

Ансат-и космонавт пулма?
Тёпче, вёрен татти-сыпписёр,
Спортпа туслаш.

Ш ймш ак  хевтисёр 
Каяймйн ҫйлтйрсем курма.

Ҫак  кйткйс тёрёслу кйна 
Ҫӳле вёҫмешкӗн ирӗк парӗ,
Пуҫри йс-хакйл та чун тарӗ 
Кйларӗҫ уҫлйха сана.

8. ХИТРЕ-ҪКЕ ҪЕР!

Шавлать ,  юрлать Ҫӗршыв. Кӗрлет тӗнче. 
Савйнйҫне кам пытарма пултарӗ?— . 
Кйвак тӳпен инҫе уҫлйхӗнче 
Пёрремёш хут — совет ҫынни Гагарин!



Эпир — ҫунатлӑ ёмӗр ҫыннисем.
Пире ҫав ӗмӗре пилленё Ленин.
Ҫутта шанса,  вӑя  виҫсе-пӗлсе,
Совет ҫынни ҫав ҫӳллӗше ҫӗкленнӗ.

Вӗҫет Гагарин тӗпсӗр тӳпере,
Вӗҫет мир йыхравҫи планета  ҫийӗн: 
Хитре-ҫке Ҫӗр, ытарайми хитре!
Мӗнпур вӑйран ӑна упрасчӗ пирӗн!

...Вӗҫет Титов. Старт  умён дублерне — 
Андрияна куҫран каларӗ  Герман:
«Сан хӑвӑн  та ҫак  ҫӑлтӑр  сехетне 
Кӗтсе илес самант  вӑрах  кӗттермӗ».

Вӑл ҫитрӗ, ҫав самант.
Байконурта  

В ӑранчӗ  август ирӗ ҫуг хӗвеллӗ.
Р акета  — йӑлтӑрти  титан-ҫурта — 
Тӑратчӗ  куҫ илме май ҫук илемлӗ.
Вӑл ҫӗмрен пек тапранчӗ вырӑнтан,  
Ҫӗре кисрентерсе,  хитрен тапранчӗ. 
«Тавах шаннишӗн,— терӗ Андриян,— 
Тавах,  Ҫӗршыв, тавах, юратнӑ парти!»

I

. . .Шӑп т а л ӑ к  иртрӗ. Иккӗн — уҫлӑхра!
Чи ҫывӑх тус — Попович, кӳршӗрех вӑл! 
Мӗн пултӑр-ха хакли тӑванлӑхран?
— С ал а м !— тет Андриян.

— Будьмо!— тет Павел.

Пӗрле  ҫуренӗ Остерта  тахҫан 
И к  тус, ик пӗлӗш— П акры ш ень те Ҫеҫпӗл. 
Паян,  пӗрне-пӗри курса,  тӗлме-гӗл 
Вӗҫет планета  ҫийӗн ик тӑван.

Хитре-ҫке Ҫӗр!
Илем лӗ  Украина,

Ч ӑ в а ш  ҫёршывӗн тумӗ те хитре.
Мал ӗмӗтлӗ,  хастарлӑ  ирӗк ҫыннӑн 
Еҫчен алли илем кӳрет ҫӗре.



Ик коммунист, ҫунатлӑ икё кӑйкӑр, 
Совет ҫӗршывӗн сулӑмлӑ  чапне 
Нихҫан пулман т а я  ҫӗклеҫҫӗ, курӑр, 
Сиксе вылян ҫут ҫӑлтӑр  ҫӳллӗшне.

9. ӖНЕН ПИРЕ

Хуркайӑк карти пек, 
Ы лмашӑнса ,  
Космонавтсем 
Орбитӑна тухаҫҫӗ.
Канма тесе каймаҫҫӗ  
Космоса —
Унта тӗнче вӑрттӑнлӑхне 
Шыраҫҫӗ.

Ай, ҫӑмӑл мар,
Тап-такӑр мар ҫав ҫул, 
Ҫапах та ӗмӗт 
Яланах ҫунатлӑ,
Хӑюллӑ пул,
Пӗр шиксӗр, чӑрсӑр пул, 
Чи хӑюллин кӑна  
Чӗри хӑватлӑ.

Пӑхатӑп  эпӗ 
Андриян ҫине.
Вӑл ик хутчен 
Сӗм уҫлӑха хӑпарнӑ.
Вӑл курнӑ ҫывӑхран 
Ҫӑлтӑрсене,
Вӑл аякран 
Ҫӗр-аннене сӑнанӑ.

Ҫӗршывӑн наттӑр, 
Харсӑр ывӑлне 
Калатӑп  эп,
Сума суса, хисеплӗн:



«Пире эс чӗнтӗн 
Ҫӳллӗ тӳпене,

Чун ҫунатне сарма 
Пире вӗрентрӗн.

Эс, ӗмӗт-тӗллевне 
Курса-пӗлсе,
Ана парӑнтарма  
Пултарнӑ  кӑйкӑр,
Ёнен пире:
Вӑй-халлӑ  чӑвашсем 
З а в о д  лартаҫҫӗ,
Устереҫҫӗ ҫӑкӑр.

Пӳлеҫҫӗ Атӑла  
Хӑюллисем,
Ун хӑватне 
Этемлӗхшӗн кӳлеҫҫӗ.
Эс кур пире —
Ш ансам  та ӗненсем: 
Кашни чӑваш ҫынни паян 
Вӗҫевҫӗ!



ҪАКАР

Поэма

«Ҫӑкӑртан асли ҫук». 

Ваттисен сӑмахӗ

I

Ват Украина ҫӗрӗпе 
Утать асаплӑн, тертлӗн Ҫеҫпӗл. 
Вӑй-хал килте л ар м ал ӑх  ҫеҫ те — 
Утать вӑл чун хавалӗпе.

Мӗн сывлӑх?—
Халӑх сыв пулсан.
Асап мӗн?—
Халӑх терт ан куртӑр.
Тӑван чӗлхемӗр сывӑ юлтӑр,
Ан пӗттӗр халӑх  выҫлӑхран.

Лерен, мӑн Атӑл хӗрринчен,
Чуна касать пин саслӑ:
«Ҫӑкӑр!
Туссемӗр, пулӑшсамӑр, ҫӑлӑр, 
Туссем, хӑтарӑр инкекрен!»

Чуна йӗп пек тирен йыхравӑн,
Ах, йӳҫӗ те хаяр  сасси.
Эс, Ҫеҫпӗл, чирпеле ан авӑн,
Сан тивӗҫӳ халь — ҫӑласси!

Ан тив, асапӗ те элекӗ 
И ӑлт  килчӗҫ ҫӑкӑрш ӑн  анчах,— 
Малтан улпучӗпе тиекӗ 
Сӗнмерӗҫ чӗлӗ те пачах.

Кайран, тарпа юн каснӑ ҫӑкӑр 
Хакне пӗлме вӑхӑт ҫитсен,
Ч ӑ в аш  телейӗ йӑлтӑр-йӑлтӑр 
Хёвел шевлиллӗн йӑл илсен,





Хӑравҫӑ  йӗксӗкӗн тӑхланӗ 
Пырса  тивертнӗн ҫурӑмран 
Сана  сасартӑк  чир тӑлланӑ. 
. . .йӑлт  килчӗ пулӗ ҫӑкӑртан.

Вуншар тулли лав  хыҫӗнче 
Утать вилес пек чирлӗ Ҫеҫпӗл. 
Хёвел сапан тырри ҫитес тёл — 
Тӑван Ч ӑваш  ҫӗршывӗнче.

Ҫук, ҫук! Хӑвна эс пӗтермен.
Чи юлашки самант вӑй-халлӑ 
Эс пӑхнӑ вилӗм куҫӗнчен.
Вара  каланӑ:

«Эп е — халӑх».

II

Юн каснӑ ҫӑкӑр, тарлӑ  ҫӑкӑр 
Шӑпи ҫинчен шутланӑ чух 
Нихҫан та хам аттен пӗр йывӑр 
Асилӗвне эп манас ҫук.

В ӑ л — Волхов, фрончӗн рядовойӗ. 
Вӑл  — снайпер — фрицшӑн сехремет. 
Ҫӗре йӑваннӑ.. .  Ч акнӑ  вӑйӗ,
Вӑл сиснӗ: кун пӗтсе килет.

Л ӑпланнӑ  ҫапӑҫу. Уй тӑрӑх  
Иӳҫ тӗтӗм шунӑ явӑнса,
Ҫӗр курӑннӑ ытла та тӑлӑх  — 
Ҫӗршер ҫын юлнӑ тӑкӑнса.

Аттен ыратӑвӗ,  ылханӗ 
Аша капланнӑ самантра  
Тискер вӑрӑ-хурах ҫӑханӑн 
Пёр ҫын тем хӗвӗшнӗ уйра.



Тара  ӳксе тӑрмаш нӑ  сӑвӑр —
Е сутӑнчӑк, е дезертир:
«Вилни чӗнмеҫт. Пухас-ха ҫӑкӑр». 
Пӗр шухӑш пулнӑ ун ҫак  ир.

Тӑван ҫӗршыв ятне ямасӑр 
Хӑюллӑ  ҫапӑҫнӑ аттен 
Вилес килмен хӑватсӑр-халсӑр.
Ун ҫӗр ҫине йӑваниччен

Пёр тивӗҫ юлнӑ. Хӑй валли 
Хӑварнӑ пульӑпа вӑл меллӗн 
Тӗп тунӑ ирсӗре тирпейлӗн.
Унтан тин усӑннӑ алли.

. . .Шӑпа-и? Халӗ шутлӑр хӑвӑр. 
Пурнать атте. Тав  кунҫулне — 
Вӗр-ҫӗнӗ к ӑпӑш ка  шур ҫӑкӑр 
Илем кӳрет ун сӗтелне.

Ҫук, шӑпа  мар! Ю лташ ӑм,  эс пӗл, 
Чуралӑхпа  телей ҫинчен 
Астутарса,  хӑй ларн ӑ  Ҫеҫпӗл 
Аттен вӗри чун-чӗринче.

III

Ҫынна хӑват  пилленӗн ӗмӗт 
Вӑл килнӗ, ҫӑкӑр.  Пӗрчӗрен 
Пин-пин пулса, чӗр пурнӑҫ хӗмӗ 
Сапса тӑм аш кӑн  кунсерен.

Куҫпа курми пӗр пӗчӗк атом 
Вӑйне чухлатпӑр халь  эпир,
Вӑл, ҫӑкӑр, атомран та паттӑр, 
Вӑл хӑй — пӗртен-пӗр пӑхаттир.

Апла пулсан, пӗр вӗҫсӗр улӑп 
Ҫ ак  ҫӗр ҫинче ҫуралмалла .
Ёҫ-хӗл, телей те савӑк  кулӑ 
Ҫ ак  тӗнчене янратмалла .



Анчах... пӗрре сиксе тухать те 
Е Гитлер, е Наполеон —

Выртса юлать  ҫап-ҫамрӑк халлӗн 
Шӑп та лӑп ҫирӗм миллион.

Эй, ҫӑкӑр! Ирӗклӗх кӑварӗ!
Пӗр саншӑн лӑпкӑ  мар тӗнче — 
Вӑйпиттӗнех ӳкет Гевара 
Инҫе Боливи ҫӗрӗнче.

Е Чилие аса илен те,
Чунра — пӑлхавлӑ  тарӑху.
Ытла  ир пӗтрӗн эс, Альенде, 
Кӗтетчӗ ҫӑкӑр халӑху.

Ах, ҫӑкӑр, ҫӑкӑр! Сумлӑ ҫӑкӑр! 
Санра  эп вӑрҫӑ сӑлтавне 
Курасшӑн марччӗ те, ҫӗр ҫӑттӑр 
Санпа вылян мул хуҫине.

Санра  мӗнпур пуянлӑх уншӑн: 
Эрехӗ, ылтӑнё, майри...
Ытла та ҫак тӗнче хӑрушӑ 
Чӗнми ларсан.  Туятӑр-и?

Анчах та ҫирӗм миллион,
Анчах Альендепе Гевара,
Ҫунса кайса вӗри кӑваррӑн:
«Ак,— терӗҫ,— пирӗн Рубикон:

Кам ҫӑкӑра  чура тӑвасшӑн,
Кам мул шутне хурать  ӑна,
Ҫав кайтӑр малалла ,  тархасшӑн,  
Анчах... эпир вилсен кӑна».

Куратӑп,  ку вӑл — Ҫеҫпӗл чунӗ 
Мӗльюнсенче сиксе вӗрет. 
Апла-тӑк,  Ҫӗн акан Ҫӗн кунӗ 
Сӳнмесӗр тӑрӗ  ӗмӗрех!



IV

Тин пиҫнӗ ҫ ӑ к ӑ р — чун уҫҫи вӑл. 
Ун ячё пит хитре янрать.
Анчах... эрни-эрни ан ҫывӑр, 
Ҫ улталӑка  ерҫу ҫухат.

Чи аслӑ  юрату арманӗ 
Сан чӗрӳне пӑлхатмалла .
Ю лташ, ҫак  ырлӑхра  манман-и 
Эс ҫитмӗл иккӗмӗш ҫула?

...Яла ҫитес тесе васкаттӑм, 
Ҫухалчӗ савӑнӑҫӑм  ман:
Хуралнӑ,  типнӗ, куштӑрканӑ  
Хӗвел пушарӗпе вӑрман.

Пӗр-ик эрне шыв-шур курмасӑр 
Пушхирпеле ҫын утнӑнах 
Тӗл-тӗл вуҫех ш ӑркаланм асӑр  
С алхуллӑн  усӑннӑ пучах.

Вут чӗлхи п е к — пырса ан ҫулӑх, 
Аҫта ан пӑх — вӗри ӑрша.
Ҫӗр сӗткенне ӗмет ҫав «ҫулӑм», 
Емет непсесӗр, апӑрша.

К алаҫура  пёр т е м а — шӑрӑх, 
Аҫта-ши ҫумӑр, иҫмасса!
Ана нимпе пулӑшасса  
Пӗлмесӗр  утрӑм эп ял тӑрӑх.

К айран  тин кургӑм. Пулчӗ кӑлӑх  
П ӑш ӑрханни  те кулянни.
Ҫак нушара  пулмарӗ тӑлӑх  
Ӗҫчен те харсӑр  ял ҫынни.

Х ӑватлӑ  та пуян патш алӑх  
Пиллерӗ  хӑйӗн «ҫумӑрне»,
Парне  сӗнет рабочи халӑх  — 
Цистернӑсен эшелонне.



Ҫӗр ҫывӑрмасть ялти яш-кӗрӗм, 
Хӑй тивӗҫне туять чунпа.
Ҫӗре сиплет в ӑ л . каҫӑн-ирӗн 
Комсомолла хастарлӑхпа.

. ..Кайран, колхоз пуссийӗ чӑшӑл 
Сасартӑк  ҫӗкленсе кайсан,
Кайран, йӗтем ҫинчи cap кӑшӑл  
Тем анлӑш выртнине курсан,

Анлантӑм эп — утма тивмерӗ 
Л а в  хыҫҫӑн Ҫеҫпӗл пек куллен. 
Чи ҫирӗп туслӑхӑн кӗперӗ 
Пире хӑтарчӗ инкекрен.

Анлантӑм эп —=■ ҫӗнтерчӗ халӑх 
Гӑванлӑ-йышлӑ ушканпа,
Темле йывӑрлӑхран тухмалӑх 
Хӑвачӗ пур ун ҫавӑнпа.

Кулач тытса тулли ҫӗклемӗн 
Хресчен тав гӑвӗ ӗмӗрне 
«Ҫӗр — халӑха!» текен пӗрремӗш 
Мухтавлӑ Ленин декретне.

V

Сӗтел ҫинче — чӑлт-шурӑ ҫӑкӑр. 
Ана пӗр чӗлӗ касиччен 
Хирург пек тӗплӗн алӑ  ҫӑвӑр: 
Ч ӑ в аш  йӑли ку ёмӗртен.

Турри, шуйттанӗ... Вӑл  йӑвашш ӑн 
Хӑват шыранӑ  хӑй валли.
Анчах та Ҫӑкӑр! Ҫук, ч ӑваш ш ӑн  
Никам пулман унран асли.

Киремете, аш-пӑш е ҫӑкӑр 
Пухса,  ялпа пуҫҫапнӑ чух 
Тёпренчӗке чӑваш, астӑвӑр,
Тӑкса,  персе хӑварас  ҫук.

Питшӑллипе витсе тирпейлӗн 
Ч ӑваш  упранӑ ҫӑкӑра.
Вӑл пур-тӑк,  пулнӑ ун хӗвелӗ,
Вӑл ҫук-тӑк,  ҫуннӑ тамӑкра.

Ура ҫине тӑрса  хӑватлӑн,
Пулмарӗ халӑх  хӗн хурри.
Ҫав ҫӑкӑртан ҫӗр пин сӑмах ун, 
Ҫӗр пин эрешӗ те юрри.

Пӗрре ман тивӗҫӗм — шыратӑп 
Ҫӗр пин пӗрремӗш сӑмаха.
В ӑл— ман с ӑм ах — вутра, шывра та 
Мала  ҫеҫ чӗнтӗр халӑха.

Ҫав сӑмаха  илтсе, хавассӑн 
Шупашкарти пёр сталевар  
Рекорд  тумашкӑн шут тытсассӑн,  
Мана тек ним те кирлӗ мар.

Ҫав сӑмахпа уй-хир ӗҫченӗ 
Хавхаланать  пулсан куллен, 
Юратнӑ халӑхӑм, ӗненӗн:
Эп ҫӑкӑра  ахаль  ҫӗртмен.

Хӗҫ евӗр ҫивӗч ман сӑмахӑм 
Тирсен тӑш манӑн  чӗрине,
Ҫак  ҫӗр ҫинчен хӗн-хур ҫӑтмахӗ 
Кайсассӑн хӑйӗн ҫӑвине;

Тӗнче тасалӑхӗ,  тирпейӗ 
Чуна лӑпканӑ  самантрах  
\ к  тупӑнчӗ, туссем, вӑл тейӗп,— 
Ҫӗр пин пӗрремӗш ҫав  сӑмах.

Хастаррӑн утӑп, ывӑнмасӑр , 
(Юрать-и Ҫеҫпӗлтен юлма!)
Еҫчен калать  иулсан пӑхмасӑр 
Чунпа шӑратнӑ  сӑввӑма!



VI

«Мир!» тенӗ пек янрать вӑл, ҫӑкӑр, 
Тӑван Ч ӑ в аш ӑн  кунҫулне 
Аса илетӗп те, ҫут ҫӑлтӑр 
Карти тухать ак куҫ умне.

Ҫӑлтӑрсемпе вунсакӑр талӑк  
К алаҫнӑ  паттӑр Андриян 
Тӑван ялне килет те, халӑх  
Тухать  ватти-вётти таран.

«Мӗнле-ха сывлӑху сан, кӑйкӑр?» 
Ыйтса пӗлмешкӗн пуҫличчен 
Ялйыш сӗнет тав тунӑн ҫӑкӑр 
Хӑй ывӑлне чун-чӗререн.

Вӑл, космонавт,  илет сӑпайлӑн 
Хресчен пӗҫернӗ ҫӑкӑра.
Вӑл астивет ӑна. Асамлӑ  
Х ӑват  ҫунмасть-и халь  унра!

К ал л е х  вӑл космоса ҫӗкленӗ,
Ун йӗрӗ сӳнмӗ пӗлӗтре.
Ҫав  ҫутӑ йӗр, туссем, ӗненӗр, 
Пӑхсассӑн  туйӑнӗ пире

Ахах-мерчен пучах шевлиллӗн 
Вӑл,  хӗвеле савса,  куллен 
Ш а в  ҫӗкленет,  шӑтса  вӑй илнӗ 
Х ӑватлӑ  Ҫеҫпӗл Тырринчен.

